
DEKLARIMET ME SHKRIM
Hyrje
Obijekti i kétij SNA-je

1. Ky Standard Ndérkombétar i Auditimit (SNA) trajton pérgjegjésiné e audituesit pér
té marré deklarime me shkrim nga drejtimi dhe, kur éshté e pérshtatshme, nga
personat e ngarkuar me geverisjen né njé auditim té pasgyrave financiare.

2. Shtojca 1 liston SNA té tjera qé pérmbajné kérkesa specifike pér deklarimet me
shkrim. Kérkesat specifike pér deklarimet me shkrim t& SNA-ve té tjera nuk
kufizojne zbatimin e kétij SNA-je.

Pérdorimi i Deklarimeve me Shkrim si Evidencé e Auditimit

3. Evidenca e auditimit éshté informacioni i pérdorur nga audituesi pér té arritur né
pérfundimet mbi té cilat mbéshtetet opinioni i audituesit." Deklarimet me shkrim
jané informacione té nevojshme gé kérkohen nga audituesi né lidhje me auditimin e
pasqyrave financiare té njé entiteti. Prandaj, né ngjashméri me pérgjigjet ndaj
kérkesave pér informacion, deklarimet me shkrim jané evidencé auditimi. (Ref: Para.
Al)

4. Megjithése deklarimet mé shkrim sigurojné evidencé auditimi t& nevojshme, ato né
vetvete nuk sigurojné evidencé auditimi t& mjaftueshme e té pérshtatshme pér
cdonjérén nga céshtjet me té cilat kané té béjné. Gjithashtu, fakti gé drejtimi ka
dhéné deklarime me shkrim té besueshme nuk ndikon né natyrén dhe shtrirjen e
evidencés tjetér té auditimit qé audituesi siguron rreth pérmbushjes sé detyrimeve té
drejtimit, ose rreth pohimeve specifike.

Hyrja né Fuqi

5. Ky SNA ka hyré né fugi pér auditimet e pasgyrave financiare pér periudhat gé kané
filluar me datén 15 Dhjetor 2009 ose pas késaj date.

Objektivat
6. Objektivat e audituesit jané:

a) Té sigurojé deklarime me shkrim nga drejtimi dhe, kur éshté e pérshtatshme,
nga personat e ngarkuar me geverisjen lidhur me faktin qé ata (drejtimi/personat
e ngarkuar me geverisjen) besojné se i kané pérmbushur pérgjegjésité e tyre pér
pérgatitjen e pasqyrave financiare dhe pér plotésiné e informacionit gé i éshté
dhéné audituesit.

1 SNA 500, Evidenca e Auditimit, paragrafi 5(c).

SNA 580



DEKLARIMET ME SHKRIM

b) Té mbéshtesé evidencén tjetér té auditimit gé ka té béjé me pasqgyrat financiare
ose me pohime specifike né pasqyrat financiare me ané té deklarimeve me
shkrim, nése pércaktohet si e nevojshme nga audituesi ose kérkohet nga SNA-té
e tjera; dhe

c) T’ipérgjigjet né ményrén e duhur deklarimeve me shkrim té dhéna nga drejtimi
dhe kur éshté e pérshtatshme, personat e ngarkuar me geverisjen, ose né rastin
kur drejtimi ose, kur &shté e pérshtatshme, personat e ngarkuar me geverisjen
nuk japin deklarimet me shkrim té kérkuara nga audituesi.

Pérkufizimet

7.

Pér géllime té kétij SNA-je, termi i méposhtém ka kuptimin qé i éshté dhéné né
vijim:

Deklarim me shkrim — Njé deklaraté me shkrim dhéné audituesit nga drejtimi pér té
konfirmuar ¢éshtje té caktuara ose pér té mbéshtetur evidencén tjetér té auditimit.
Deklarimet me shkrim né kété kontekst nuk pérfshijné pasqyrat financiare, pohimet
né to, ose librat dhe regjistrat kontab&l mbéshtetés.

Pér géllime té kétij SNA-je, termi “drejtim” duhet té interpretohet si “drejtimi dhe,
kur éshté e pérshtatshme, personat e ngarkuar me qeverisjen.”

Pér mé tepér, ne rastin e njé kuadri té paragitjes sé drejté, drejtimi éshté pérgjegjés
pér pérgatitien dhe paragitjen e singerté té pasqyrave financiare né pajtim me
kuadrin e zbatueshém té raportimit financiar; ose pérgatitjen e pasqyrave financiare
gé japin njé pamje té vérteté e té singerté né pajtim me kuadrin e zbatueshém té
raportimit financiar.

Kérkesat

Drejtimi nga i cili kérkohen Deklarimet me Shkrim

9.

Audituesi duhet té kérkojé deklarime me shkrim nga drejtimi i cili ka pérgjegjésité e
duhura pér pasqgyrat financiare dhe njohurité pér ¢éshtjet e lidhura me to. (Ref: Para.
A2-A6)

Deklarimet me shkrim pér Pérgjegjésité e Drejtimit

Pérgatitja e Pasqyrave Financiare

10. Audituesi duhet t’i kérkojé drejtimit t€ japé njé deklarim me shkrim se ai (drejtimi)

ka pérmbushur pérgjegjésiné e tij pér pérgatitjen e pasgyrave financiare né pajtim
me kuadrin e zbatueshém té raportimit financiar, pérfshiré, kur éshté e nevojshme,

paragitjen e singerté, si¢ pércaktohet né kushtet e anagazhimit té auditimit.? (Ref:
Para. A7-A9, Al4, A22)

Informacioni i Dhéné dhe Plotésia e Transaksioneve
11. Audituesi duhet t’i kérkojé drejtimit té japé njé deklarim me shkrim gé:

(@) Ai (drejtimi) i ka siguruar audituesit té gjithé informacionin e nevojshém dhe té
drejtat e hyrjes né té ashtu si¢ éshté réné dakort né kushtet e angazhimit té
auditimit;® dhe

(b) Té gjitha transaksionet jané regjistruar dhe jané reflektuar né pasqyrat
financiare. (Ref: Para. A7-A9, Al4, A22)

Shprehja e Pérgjegjésive té Drejtimit né Deklarimet me Shkrim

12. Pérgjegjésité e Drejtimit duhet té shprehen né deklarimet me shkrim té kérkuara nga
paragrafét 10 dhe 11 né té njéjtén ményré si¢ jané shprehur né kushtet e angazhimit
té auditimit.

Deklarime té Tjera me Shkrim

13. Edhe SNA té tjera i kérkojné audituesit gé té kérkojé deklarime me shkrim. Nése,
pérvec deklarimeve té kérkuara mé sipér, audituesi e pércakton si té nevojshme
marrjen e njé ose mé shumé deklarimeve té tjera me shkrim pér té mbéshtetur
evidencén tjetér té auditimit qé ka té béjé me pasqgyrat financiare ose me njé apo mé
shumé pohime specifike né to, audituesi duhet t’i kérkoj€ kéto deklarime t€ tjera me
shkrim. (Ref: Para. A10-A13, Al4, A22)

Data dhe Periudha(t) e Mbuluara nga Deklarimet me Shkrim

14. Data e deklarimeve me shkrim duhet té jeté sa mé afér gé té jeté e mundur, por jo mé
pas, datés sé raportit té audituesit mbi pasqyrat financiare. Deklarimet me shkrim
duhet té béhen pér té gjitha pasqyrat financiare dhe pér periudhén(at) e pérfshiré(a)
né raportin e audituesit. (Ref: Para. A15-A18)

Forma e Deklarimeve me Shkrim

15. Deklarimet me shkrim duhet té jené ne formén e njé letre deklarimi né adresé té
audituesit. Nése ligji ose rregulli e kérkojné gé drejtimi té japé deklarata publike me
shkrim lidhur me pérgjegjésité e tij dhe audituesi vendos gé deklarata té tilla
sigurojné njé ose té gjitha deklarimet e pércaktuara né paragrafét 10 ose 11, ¢éshtjet

2 SNA 210, Rénia Dakord me Kushtet e Angazhimit t& Auditimit. Paragrafi 6(b)(i).
® SNA 210, paragrafi 6(b)(iii).
3

e mbuluara nga deklarata té tilla nuk éshté e nevojshme qgé t& pérfshihen né letrén e
deklarimit. (Ref: Para. A19-A21)

Dyshimi mbi Besueshmériné e Deklarimeve me Shkrim dhe Deklarimet me Shkrim
té Kérkuara dhe jo té Dhéna

Dyshimi mbi Besueshmériné e Deklarimeve me Shkrim

16.

17.

18.

Nése audituesi ka dyshime pér aftésingé, ndershméring, vlerat etike dhe kujdesin e
drejtimit, ose pér pérkushtimin e tij ndaj tyre apo zbatimit té tyre, audituesi duhet té
pércaktojé efektin gé kéto dyshime mund té kené mbi besueshmériné e deklarimeve
(verbale ose me shkrim) dhe evidencés sé auditimit né pérgjithési. (Ref: Para. A24—
A25)

Né vecanti, nése deklarimet me shkrim nuk jané né koherencé me evidencén tjetér té
auditimit, audituesi duhet té kryejé procedura auditimi shtesé pér té zgjidhur
céshtjen. Nése céshtja mbetet e pazgjidhur, audituesi duhet té rikonsiderojé
vlerésimin pér aftésing, ndershméring, vlerat etike dhe kujdesin e drejtimit, ose
pérkushtimin e tij ndaj tyre apo zbatimit té tyre, dhe duhet té pércaktojé efektin gé
kjo mund té keté mbi besueshmériné e deklarimeve (verbale ose me shkrim) dhe
evidencés sé auditimit né pérgjithési. (Ref: Para. A23)

Nése audituesi arrin né pérfundimin gé deklarimet me shkrim nuk jané té
besueshme, audituesi duhet té ndérmarré veprimet e nevojshme, pérfshiré
pércaktimin e ndikimit t& mundshém né raportin e audituesit né pajtim me SNA 705
(i rishikuar),” duke patur parasysh kérkesén né paragrafin 20 té kétij SNA-je.

Deklarimet me Shkrim té Kérkuara dhe jo té Dhéna

19.

Nése drejtimi nuk jep njé ose mé shumé nga deklarimet me shkrim té kérkuara,
audituesi duhet:

(@) Teé diskutojé ¢éshtjen me drejtimin;

(b) Té& rivlerésojé ndershmériné e drejtimit dhe vlerésojé efektin qé kjo mund té
keté mbi besueshmériné e deklarimeve (verbale ose me shkrim) dhe evidencés
sé auditimit né pérgjithési; dhe

(c) Té ndérmarré veprimet e duhura, pérfshiré pércaktimin e efektit t¢ mundshém
né raportin e audituesit né pajtim me SNA 705 (i rishikuar), duke patur
parasysh kérkesén né paragrafin 20 té kétij SNA.

* SNA 705 (i rishikuar), Modifikimet e Opinionit né Raportin e Audituesit t& Pavarur.

4

Deklarimet me shkrim pér Pérgjegjésité e Drejtimit

20.

Audituesi duhet té refuzojé dhénien e opinionit mbi pasqgyrat financiare né pajtim me
SNA 705 (i rishikuar) nése:

(@) Audituesi arrin né konkluzionin gé ka dyshim té mjaftueshém lidhur me
ndershmériné e drejtimit sagé deklarimet me shkrim té kérkuara né paragrafét
10 dhe 11 nuk jané té besueshme; ose

(b) Drejtimi nuk i jep deklarimet me shkrim té kérkuara né paragrafét 10 dhe 11.
(Ref: Para. A26-A27)

*k*k

Zbatimi dhe Materiale té Tjera Shpjeguese

Pérdorimi i Deklarimeve me Shkrim si Evidencé e Auditimit (Ref: Para. 3)

Al

Deklarimet me shkrim pérbéjné njé burim té réndésishém té evidencés sé auditimit.
Fakti nése drejtimi modifikon ose nuk i jep deklarimet me shkrim té kérkuara, mund
té pérbéjé njé sinjal pér audituesin lidhur me mundésiné gé njé ose mé shumé
probleme té réndésishme mund té jené prezente. Pér mé tepér, njé kérkesé pér
deklarime me shkrim, né vend té atyre verbale, né shumé raste mund ta nxisé
drejtimin g€ t’i marré né konsideraté me mé shumé rigorozitet ¢éshtje té tilla, duke
pérmirésuar né kété ményré cilésiné e deklarimeve.

Drejtimi nga i cili Kérkohen Deklarimet me Shkrim (Ref: Para. 9)

A2.

A3.

A4,

Deklarimet me shkrim kérkohen nga personat qé jané pérgjegjés pér pérgatitjen e
pasqyrave financiare. Kéta individé mund té jené té ndryshém, né varési té strukturés
geverisése té entitetit dhe ligjeve ose rregulloreve né fugi; megjithaté, drejtimi (mé
shumé se personat e ngarkuar me geverisjen) éshté zakonishté pala pérgjegjése. Pér
kété arsye, deklarimet me shkrim mund té kérkohen nga zyrtari kryesor ekzekutiv
dhe zyrtari kryesor financiar i entitetit, ose nga persona té tjeré né pozicione té
ngjashém né entitet por gé nuk kané tituj té tillé. Megjithaté, né rrethana té caktuara,
individé té tjeré, si¢ jané personat e ngarkuar me qeverisjen, jané gjithashtu
pérgjegjés pér pérgatitjen e pasqyrave financiare.

Pér shkak té pérgjejgjésisé sé tij pér pérgatitien e pasqyrave financiare dhe té
pérgjegjésisé sé tij pér drejtimin e biznesit té entitetit, drejtimi pritet gé té keté
njohuri té mjaftueshme pér procesin e ndjekur nga entiteti pér pérgatitjen e
pasqyrave financiare dhe pohimeve né to, mbi té cilat ai (drejtimi) mbéshtet
deklarimet me shkrim.

Né disa raste, megjithaté, drejtimi mund té vendosé té kérkojé informacion nga
persona té tjeré té cilét marrin pjesé né pérgatitien dhe paragitjen e pasqyrave
financiare dhe pohimeve né to, duke pérfshiré individé gé kané njohuri té

5

specializuara né lidhje me ¢éshtjet pér té cilat kérkohen deklarimet me shkrim. Kéta
individé mund té jené:

o Njé aktuar pérgjegjés pér vlerésimet kontabél lidhur me pércaktimin e rrezikut
té ngjarjeve dhe primit té sigurimit.

e Inxhinieré té stafit g& mund té kené pérgjegjési pér vlerésimin e detyrimeve
mjedisore dhe njohuri té specializuara lidhur me to.

o Késhilltaré juridiké té brendshém té cilét mund té japin informacion té
réndésishém lidhur me provizionet pér pretendimet ligjore.

Né disa raste, drejtimi mund té pérfshijé né deklarimet me shkrim gjuhé té cilésuar
gé té japé té kuptojé se deklarimet jané béré sipas njohurisé dhe besimit té tij mé té
miré. Eshté e arsyeshme pér audituesin té pranojé ményré té tillé t& shprehuri nése
audituesi éshté i bindur gé deklarimet jané béré nga persona me pérgjegjésité dhe
njohurité e duhura pér céshtjet e pérfshira né deklarime.

Pér ta nxitur drejtimin q€ t€ béjé deklarime informuese, audituesi mund t’i kérkojé
atij (drejtimit) qé té pérfshijé né deklaratat me shkrim konfirmimin qgé ai (drejtimi)
ka kérkuar té gjithé informacionin e nevojshém pér té géné né gjéndje té béjé
deklaratat e kérkuara me shkrim. Nuk pritet gé kérkimi i njé informacioni té tillé té
keté zakonisht nevojé pér njé proces té brendshém formal pértej atij gé entiteti
pérdor zakonisht.

Deklarimet me Shkrim pér Pérgjegjésité e Drejtimit (Ref: Para. 10-11)

AT.

AS8.

Evidenca e auditimit e siguruar gjaté auditimit lidhur me faktin gé drejtimi i ka
pérmbushur pérgjegjésitié e pérmendura né paragrafét 10 dhe 11, nuk éshté e
mjaftueshme pa marré konfirmimin nga drejtimi gé ai (drejtimi) beson se i ka
pérmbushur kéto pérgjegjési. Kjo pér arsyen se audituesi nuk éshté né gjéndje té
gjykojé vetém mbi bazén e evidencés tjetér té auditimit pér faktin nése drejtimi i ka
pérgatitur dhe i ka paraqgitur pasqyrat financiare dhe i ka dhéné informacion
audituesit né bazé té njohjes dhe té kuptimit t& pérgjegjésive té tij té pranuara. Pér
shembull, audituesi nuk mund té dalé né pérfundimin se drejtimi i ka dhéné
audituesit té gjithé informacionin e duhur pér té cilin éshté réné dakort né kushtet e
angazhimit pa e pyetur até, dhe pa marré konfirmimin prej tij se, njé informacion i
tillé i &shté dhéné atij (audituesit).

Deklarimet me shkrim té kérkuara nga paragrafét 10 dhe 11 pérshkruajné njohjen
dhe kuptimin nga drejtimi té pérgjegjésive té tij t& pranuar nga ai (drejtimi) né
kushtet e angazhimit té auditimit duke kérkuar konfirmim qgé ai (drejtimi) i ka
pérmbushur ato. Audituesi mund t’i kérkojé drejtimit gjithashtu qé t€ rikonfirmojé
njohjen dhe kuptimin e kétyre pérgjegjésive né deklarimet me shkrim. Kjo éshté e
zakonshme né juridiksione té caktuara, por gjithsesi mund té jeté vecanérisht e
pérshtatshme kur:

e Personat gé kané nénshkruar kushtet e angazhimit té auditimit né emér té
entitetit nuk i kané mé pérgjegjésité e duhura;

e  Kushtet e angazhimit té auditimit jané pérgatitur né njé vit té méparshém;
e Ka tregues gé drejtimi i ka kegkuptuar kéto pérgjegjési; ose
e Ndryshimet e rrethanave e kané béré té nevojshme njé gjé té tillé.

Né pérputhje me kérkesat e SNA 210, njé rikonfirmim i tillé i njohjes dhe i kuptimit
té pérgjegjésive té tij nga ana e drejtimit nuk béhet bazuar né njohuriné dhe né
besimin mé té miré té tij (sic éshté diskutuar né paragrafin A5 té kétij SNA-je).

Kosiderata té vecanta pér Entitetet né Sektorin Publik

A9. Direktivat pér auditimin e pasqyrave fianciare té entiteteve né sektorin publik mund
té jené mé té gjera se ato té entiteteve té tjera. Si rezultat, baza, qé ka té béjé me
pérgjegjésité e drejtimit, mbi té cilén kryhet auditimi i pasqyrave financiare té njé
entiteti né sektorin publik mund té cojé né nevojén pér deklarime shtesé me shkrim.
Kéto mund té pérfshijné deklarime me shkrim gé konfirmojné se transaksionet dhe
ngjarjet jané kryer né pérputhje me ligjin, me rregullat ose me kérkesat e njé
autoriteti tjetér rregullator.

Deklarime té Tjera me Shkrim (Ref: Para. 13)
Deklarime Shtesé me Shkrim rreth Pasqyrave Financiare

A10. Pérveg deklarimeve me shkrim té kérkuara nga paragrafi 10, audituesi mund ta
konsiderojé si té nevojshme té kérkojé deklarime té tjera me shkrim lidhur me
pasqyrat financiare. Kéto deklarime me shkrim mund té jené plotésuese, por nuk
jané pjesé e deklarimeve me shkrim té kérkuara nga paragrafi 10. Ato mund té
pérfshijné deklarime pér sa mé poshté:

o Nése jané zgjedhur metodat kontabél té pérshtatshme dhe ato jané zbatuar sic
duhet; dhe

o Nése ¢éshtjet si ato né vijim, ku konsiderohen té pérshtatshme nén kuadrin e
zbatueshém té raportimit fianciar, jané njohur, jané matur, jané paraqitur ose
jané publikuar né pajtim me kété kuadér:

o Plane ose synime gé mund té ndikojné vlerén e bartur ose klasifikimin e
aktiveve dhe detyrimeve;

® SNA 210, paragrafi 6(b).

o Detyrime, si ato faktike ashtu edhe ato té mundshme;

o Pronésia ose kontrolli mbi aktivet, pretendimet ligjore ose pengesat mbi
aktivet e shogérisé dhe aktivet e véna si kolateral; dhe

o Aspekte té ligjeve, té rregulloreve dhe té marréveshjeve kontraktuale gé
mund té ndikojné mbi pasgyrat financiare, duke pérfshiré
mospajtueshméring.

Deklarime Shtesé me Shkrim rreth Informacionit té Dhéné Audituesit

All. Pérve¢ deklarimeve me shkrim té kérkuara nga pragrafi 11, audituesi mund ta
vlerésojé té nevojshme t’i kérkojé drejtimit njé deklaraté me shkrim qé ai (drejtimi)
i ka béré té ditur audituesit té téra mangésité né kontrollin e brendshém pér té cilat
drejtimi ka dijeni.

Deklarime me Shkrim pér Pohime Specifike

Al2. Gjaté marrjes sé evidencés pér vlerésimin e gjykimeve dhe synimeve té drejtimit,
audituesi mund keté parasysh njé ose mé shumé nga alternativat e méposhtme:

e Historikun e kaluar té entitetit né pérmbushjen e géllimeve té shpallura prej tij.
e Arsyet e entitetit pér zgjedhjen e njé rrjedhé veprimi té caktuar.
o Aftésiné e entitetit pér té ndjekur njé rrjedhé veprimi té caktuar.

e Egzistencén ose mungesén e ndonjé informacioni tjetér gé mund té jeté véné re
gjaté zhvillimit té auditimit, jokoherent me gjykimin ose synimin e drejtimit.

Al3. Pérveg késaj, audituesi mund ta vlerésojé té nevojshme t’i kérkojé drejtimit té japé
deklarime me shkrim rreth pohimeve specifike né pasqyrat financiare; né veganti,
pér té mbéshtetur té kuptuarin gé audituesi ka krijuar nga evidenca tjetér e auditimit
pér sa i pérket gjykimit ose synimit té drejtimit né lidhje me plotésiné e njé pohimi
specifik. Pér shembull, nése synimi i drejtimit éshté i réndésishém pér bazén e
vlerésimit pér investime, mund té mos jeté e mundur té merren evidenca auditimi té
mjaftueshme dhe té pérshtatshme pa njé deklaraté me shkrim nga drejtimi né lidhje
me synimet e tij. Megjithése deklarime té tilla me shkrim sigurojné evidencé té
nevojshme auditimi, ato né vetvete nuk sigurojné evidenca auditimi té pérshtashme
e té mjaftueshme pér kété pohim.

Komunikimi i njé Shume Kufi (Ref: Para. 10-11, 13)

Al4. SNA 450° kérkon nga audituesi gé t& grumbullojé anomalité e identifikuara gjaté
auditimit, pérvec atyre gé jané krejt té paréndésishme. Audituesi mund té vendosé
njé kufi mbi té cilin anomalité nuk mund té kosiderohen krejt té paréndésishme. Né
té nj&jtén ményré, audituesi mund té€ marré parasysh t’i komunikojé drejtimit njé
kufi pér géllime té deklarimeve me shkrim té kérkuara.

Data e dhe Periudha(t) e Mbuluar(a) nga Deklarimet me Shkrim (Ref: Para. 14)

Al5. Pér arsye se deklarimet me shkrim jané evidenca té nevojshme auditimi, opinioni i
audituesit nuk mund té jepet dhe raporti i audituesit nuk mund té datohet pérpara
datés sé deklarimeve me shkrim. Pé&r mé tepér, duke géne se audituesi éshté i
interesuar pér ngjarjet e ndodhura deri né datén e raportit té audituesit, té cilat
mund té kérkojné rregullim ose paraqgitje né pasqyrat finaciare, deklarimet me
shkrim datohen sa mé afér gé té jeté praktikisht e mundur, por jo pas datés sé
raportit té audituesit pér pasqyrat financiare.

A16. Né disa rrethana, mund té jeté e pérshtatshme pér audituesin gé té marré njé
deklarim me shkrim rreth njé pohimi té caktuar né pasqyrat financiare gjaté
zhvillimit té auditimit. Né njé rast té tillé, mund té jeté e nevojshme té kérkohet njé
deklaraté me shkrim e rifreskuar.

Al7. Deklarimet me shkrim mbulojné té gjitha periudhat e referuara né raportin e
audituesit, sepse drejtimi ka nevojé té rikonfirmojé gé deklarimet me shkrim té béra
mé paré prej tij lidhur me periudha té méparshme, mbeten té vlefshme. Audituesi
dhe drejtimi mund té bien dakort pér njé formé deklarimi me shkrim gé rifreskon
deklarimet me shkrim gé kané té béjné me periudha t& méparshme, duke u
pérgéndruar né faktin nése ka ndonjé ndryshim té kétyre deklarimeve me shkrim
dhe nése po, cilat jané kéto ndryshime.

Al18. Mund té keté situata té tilla kur drejtimi aktual nuk ka géné né detyré gjaté gjithé
periudhave té referura né raportin e audituesit. Persona té tillé mund té deklarojné
se ata nuk jané né pozitén qé té sigurojné disa ose té gjitha deklarimet me shkrim,
pasi ata nuk kané géné né até detyré gjaté asaj periudhe. Ky fakt, megjithaté, nuk i
zvogélon pérgjegjésité e kétyre pesonave pér pasgyrat financiare né térési. Prandaj,
nevoja e audituesit pér té kérkuar nga ata deklarata me shkrim gé mbulojné té gjithé
peridhén (at) mbetet e vliefshme.

Forma e Deklarimeve me Shkrim (Ref: Para. 15)

A.19 Deklarimet me shkrim kérkohet té pérfshihen né njé letér deklarimi adresuar
audituesit. Né disa juridiksione, megjithaté, drejtimit mund t’i kérkohet nga ligji
ose nga rregulloret né fugi, gé té béjé njé deklaraté publike me shkrim rreth

® SNA 450, Vlerésimi i Anomalive té Identifikuara Gjaté Auditimit, paragrafi 5.

pérgjegjésive té tij. Edhe pse njé deklaraté e tillé &shté njé deklarim pér pérdoruesit
e pasgyrave financiare, ose pér autoritetet e interesuara, audituesi mund té vendosé
gé kjo éshté njé formé e pérshtatshme deklarimi me shkrim né lidhje me disa ose
me té gjitha deklarimet e kérkuara nga paragrafét 10 dhe 11. Si pasojé, ¢éshtjet e
mbuluara nga njé deklaraté e till&, nuk éshté e nevojshme gé té pérfshihen né letrén
e deklarimit. Faktorét gé mund té ndikojné né vendimin e audituesit lidhur me
formén e deklarimeve me shkrim pérfshijné:

o Nése deklarimi pérfshin konfirmimin e pérmbushjes sé pérgjegésive té
pérméndura né paragrafét 10 dhe 11.

e Nése deklarimi éshté dhéné ose éshté miratuar nga ata prej té ciléve audituesi
ia ka kérkuar deklarimet me shkrim né fjalé.

o Nése njé kopje e deklarimit i éshté dhéné audituesit sa mé afér gé té jeté e
mundur, por jo pas datés se raportit té audituesit mbi pasqyrat financiare (shiko
paragrafin 14).

A20. Njé deklaraté formale e pajtueshmérisé me ligjin ose me rregulloret, ose e miratimit
té pasqyrave financiare, nuk pérmban informacion té mjaftueshém pér audituesin
gé ai té jeté i kénaqur gé té gjitha deklarimet e nevojshme jané béré né ményré té
ndérgjegjshme. Shprehja e detyrimeve té drejtimit né njé ligj ose rregullore,
gjithashtu nuk éshté njé zévendésim i deklarimeve me shkrim.

A21. Shtojca 2 jep njé shembull ilustrues té njé deklarate me shkrim.
Komunikimi me Personat e Ngarkuar me Qeverisjen (Ref: Para. 10-11, 13)

A22. SNA 260 (i rishikuar) i kérkon audituesit gé tu komunikojé personave té ngarkuar
me qeverisjen deklaratat me shkrim ge audituesi ia ka kérkuar drejtimit.”

Dyshimi mbi Besueshmériné e Deklarimeve me Shkrim dhe Deklarimet me Shkrim
té Kérkuara dhe jo té Dhéna.

Dyshimi mbi Besueshmériné e Deklarimeve me Shkrim (Ref: Para. 16-17)

A23. Né rastin e gjetjes sé mospérputhshmérive ndérmjet njé apo mé shumé deklarimeve
me shkrim té drejtimit dhe evidencés sé auditimit té siguruar nga njé tjetér burim,
kérkohet gé audituesi té rishqyrtojé nése vlerésimi i rrezikut mbetet i njéjté dhe,
nése jo, ta rishikojé até dhe té pércaktojé natyrén, kohén dhe shtrirjen e procedurave
té métejshme t€ auditimit pér t’iu pérgjigjur rrezikut t€ vlerésuar.

A24. Dyshimet pér aftésing, ndershméring, vlerat etike apo pér kujdesin e drejtimit ose
pérkushtimin e tij ndaj tyre ose pér pérmbushjen e tyre, mund té béjné gé audituesi

" SNA 260 (i rishikuar), Komunikimi me Personat e Ngarkuar me Qeverisjen, paragrafi 16(c)(ii).

té dalé né pérfundimin se rreziku i shtrembérimit t& té dhénave né pasqyrat
financiare éshté i tillé sa ta b&jé té pamundur kryerjen e auditimit. Né& kété rast,
audituesi mund té marré né konsideraté té térhiget nga angazhimi, atje ku térhegja
eshté e lejuar nga ligjet apo nga rregullat e zbatueshém, me pérjashtim té rastit kur
personat e ngarkuar me geverisjen véné né zbatim masat e nevojshme korrigjuese.
Kéto masa megjithaté mund t€ mos jené t€ mjaftueshme pér t’i mundésuar
audituesit I&shimin e njé opinioni auditimi té€ pamodifikuar.

SNA 230 i kérkon audituesit t& dokumentojé céshtjet me réndési gé kané dalé gjaté
auditimit, pérfundimet gé jané arritur lidhur me to dhe gjykimet e réndésishme
profesionale qé kané béré t& mundur arritien e kétyre pérfundimeve.® Audituesi
mund té keté gjetur céshtje té réndésishme gé kané té béjné me aftésing,
ndershméring, vlerat etike ose kujdesin e drejtimit, ose rreth pérkushtimit té tij ndaj
tyre ose pér pérmbushjen e tyre, por ka arritur né pérfundimin se deklarimet me
shkrim jané gjithsesi t& besueshme. Né njé rast té till&, c¢éshtja e réndésishme
dokumentohet né pérputhje me SNA 230.

Deklarimet me shkrim pér Pérgjegjésité e Drejtimit (Ref: Para. 20)

A26.

A27.

Si¢ éshté shpjeguar né paragrafin A7, audituesi nuk éshté né gjendje té& gjykojé
vetém né bazé té evidencés tjetér té auditimit lidhur me faktin nése drejtimi i ka
pérmbushur pérgjegjésité e pérmendura né paragrafét 10 dhe 11. Pér rrjedhojé, sic
éshté pércaktuar edhe né pragrafin 20(a), nése audituesi del né pérfundimin se
deklarimet me shkrim pér kéto ¢éshtje nuk jané té besueshme, ose nése drejtimi nuk
i jep kéto deklarime me shkrim, audituesi nuk éshté né gjendje té sigurojé
evidencén e mjaftueshme dhe té pérshtatshme té auditimit. Efektet e mundshme té
késaj pamundésie mbi pasgyrat financiare nuk kufizohen vetém né elementg,
llogari apo zéra té vecanté té pasqyrave financiare dhe pér rrjedhojé jané té
pérhapura. N& rrethana té tilla, SNA 705 (i rishikuar)® i kérkon audituesit té
refuzojé dhénien e opinionit mbi pasgyrat financiare.

Njé deklarim me shkrim gé éshté modifikuar né krahasim me até té kérkuar nga
audituesi nuk nénkupton domosdoshmeérisht gé drejtimi nuk e ka dhéné deklarimin
me shkrim. Megjithaté, aryseja e njé modifikimi té tillé mund té ndikojé opinonin
né raportin e audituesit. Pér shembull:

e Deklarimi me shkrim né lidhje me pérmbushjen e pérgjegjésive té drejtimit pér
pérgatitjen e pasqyrave fianciare citon gé drejtimi beson se, pérve¢ mospajtimit
material me njé kérkesé té caktuar té kuadrit té zbatueshém té raportimit
fianciar, pasqyrat finaciare jané pérgatitur né pajtim me até kuadér. Kérkesa né
paragrafin 20 nuk éshté e zbatueshme ne kété rast sepse audituesi ka arritur né
pérfundimin gé drejtimi ka dhéné deklarime me shkrim té besueshme.
Megjithaté, audituesit i kérkohet té marré né Kkonsideraté efektin e

8 SNA 230 Dokumentimi i Auditimit, paragrafét 8(c) dhe 10.
® SNA 705 (i rishikuar), paragrafi 9.

mospajtueshmérisé mbi opinionin né raportin e audituesit né pérputhje me
SNA 705 (i rishikuar).

Deklarimi me shkrim rreth pérgjegjegjésisé sé drejtimit pér t’i dhéné audituesit
té gjithé informacion e nevojshém pér té cilin éshté réné dakort né kushtet e
angazhimit té auditimit, citon gé drejtimi beson se, pérve¢ informacionit té
humbur gjaté rénies sé njé zjarri, ai (drejtimi) i ka dhéné audituesit té gjithé
informacionin e nevojshém. Kérkesa né pragrafin 20 nuk éshté e zbatueshme
ne kété rast sepse audituesi ka arritur né pérfundimin gé drejtimi ka dhéné
deklarime me shkrim té besueshme. Megjithaté, audituesit i kérkohet té marré
né konsideraté efektet e pérhapura té informacionit t& humbur si pasojé e rénies
sé zjarrit mbi pasqyrat financiare dhe, pér rrjedhojé, efektin mbi opinionin né
raportin e audituesit né pérputhje me SNA 705 (i rishikuar).

12

Shtojca 1

(Ref: Para. 2)

Lista e SNA-ve gé Pérmbajné Kérkesa pér Deklarimet me Shkrim

Kjo shtojcé liston paragrafet né SNA-té e tjera, té cilét kané hyré né fuqi pér auditimet e
pasqyrave financiare té periudhave gé kané filluar mé 15 Dhjetor 2009 e né vijim, qé
pérmbajné kérkesa specifike pér deklarimet me shkrim. Lista nuk zévendéson nevojén
pér t& marré né konsideraté kérkesat e tjera dhe zbatimin e tyre si dhe materialet e tjera
shpjeguese né pérmbajtje t& SNA-ve té tjera.

SNA 240, “Pérgjegjésia e Audituesit pér té Marré né Konsideraté Mashtrimin né
njé Auditim té Pasqyrave Financiare” — paragrafi 40

SNA 250 (i rishikuar), “Marrja n€ Konsideraté e Ligjeve dhe Rregullave né njé
Auditim té Pasqyrave Financiare” — paragrafi 17

SNA 450, “Vlerésimi i Anomalive t€ Gjetura gjaté Auditimit” — paragrafi 14

SNA 501, “Evidenca e Auditimit — Konsiderata Shtes€ pér Element&t Specifiké”
— paragrafi 12

SNA 540, “Auditimi i Cmuarjeve Kontabél, pérfshiré Cmuarjet Kontabél té
Dhéna me Vlerén e Cmuar Drejt, dhe Informacionet e Lidhura” — paragrafi 22

SNA 550, “Palét e Lidhura” — paragrafi 26
SNA 560, “Ngjarjet e Mévonshme” — paragrafi 9
SNA 570 (i rishikuar), “Vijimésia” — paragrafi 16(e)

SNA 710, “Té dhénat Krahasuese — Shifrat Korresponduese dhe Pasqyrat
Financiare Krahasuese” — paragrafi 9

SNA 720 (i rishikuar), “Pérgjegjésité e Audituesit né Lidhje me Informacionet e
Tjera” — paragrafi 13(c)

Shtojca 2

(Ref: Para. A21)
Shembull i njé Letre Deklarimi

Letra ilustruese e deklarimit né vijim pérfshin deklarime me shkrim gé kérkohen nga ky
standard dhe nga SNA té tjeré né fugi pér auditimet e pasqyrave financiare pér periudhat
gé kané filluar mé 15 Dhjetor 2009 e né vijim. Né kété ilustrim, supozohet gé kuadri i
zbatueshém i raportimit financiar jané Standardet Ndérkombétare té Raportimit
Financiar; kérkesa e SNA 570 pér té marré njé deklarim me shkrim nuk éshté e
vlefshme; dhe nuk ka pérjashtime pér deklarimet me shkrim té kérkuara. Nése do té
kishte pérjashtime, do té ishte e nevojshme gé deklarimet té modifikoheshin pér té
reflektuar kéto pérjashtime.

(Stema e Entitetit)

(Pér Audituesin)
(Data)

Kjo letér e deklarimeve jepet né lidhje me auditimin tuaj té pasqyrave financiare té
shoqgérisé ABC pér vitin gé pérfundon mé 31 Dhjetor, 20XX"" me géllimin e shprehjes sé
njé opinioni nése pasqyrat financiare paragesin né ményré té singerté, né té gjitha
aspektet materiale (ose japin njé pamje té vérteté dhe té singerté) né pajtim me
Standardet Ndérkombétare té Raportimit Financiar.

Ne konfirmojmé qgé (sipas njohurisé dhe besimit toné mé t& miré, kemi béré kérkesa pér
informacion té tilla qé i kemi konsideruar té nevojshme me géllimin pér té géné té
informuar ashtu si¢ duhet):

Pasqyrat Financiare

e Ne i kemi pérmbushur pérgjegjésité tona, té pércaktuara né kushtet e angazhimit té
auditimit me daté [vendos datén], pér pérgatitjen e pasqyrave financiare né pajtim
me Standardet Ndérkombétare té Raportimit Financiar; vecanérisht pasqgyrat
financiare paragesin né ményré té singerté, (ose japin njé pamje té vérteté dhe té
singerté) né pajtim me to.

e Supozimet e réndésishme gé kemi pérdorur né bérjen e vlerésimeve kontabél,
pérfshiré ato té matura me vlerén e ¢muar drejt, jané té arésyeshme. (SNA 540)

0 SNIA 570 (i rishikuar), Vijimésia
1 N& rastet kur audituesi raporton pér mé shumé se njé periudhé, audituesi e rregullon datén né ményré qé letra t'i
pérkasé té gjitha periudhave té mbuluara nga raporti i audituesit.
14

o Marrédhéniet dhe transaksionet me palét e lidhura jané kontabilizuar né ményrén e
duhur dhe jané paragitur né pajtim me kérkesat e Standardeve Ndérkombétare té
Raportimit Financiar. (SNA 550)

e Té gjitha ngjarjet e mévonshme tej datés sé pasqyrave financiare dhe pér té cilat
Standardet Ndérkombétare t& Raportimit Financiar kérkojné rregullim ose paraqitje,
jané rregulluar ose jané paragitur né pasqyrat financiare. (SNA 560)

o  Efekti i anomalive té pakorrigjuara, mé vete ose bashkarisht, mbi pasqyrat financiare
si njé e téré éshté jomaterial. Njé listé me anomalité e pakorrigjuara do ta gjeni
bashkengjitur letrés sé deklarimit. (SNA 450)

o [Ndonjé ¢éshtje tjetér gé audituesi e konsideron t& nevojshme (shiko paragrafin A10
té kétij SNA).]

Informacioni i Dhéné
e Ne ju kemi dhéné juve:*?
o Té drejta hyrjeje né té gjithé informacionin gé ne e mendojmé té lidhur me
pérgatitien e pasqyrave financiare, si pér shembull rregjistrimet,
dokumentacionin dhe ¢éshtje té tjera;

o Informacion shtesé té kérkuar nga ju pér géllime té auditimit; dhe

o Té drejta hyrjeje té pakufizuara tek personat brenda entitetit prej té ciléve ju e
pércaktuat si té réndésishme marrjen e evidencés sé auditimit.

e Té gjitha transaksionet jané hedhur né regjistrat kontabél dhe jané paragitur né
pasqyrat financiare.

e Ne ju kemi paragitur juve rezultatet e vlerésimit toné pér rrezikun gé pasqyrat
financiare té pérmbajné anomali materiale si pasojé e mashtrimit. (SNA 240)

e Ne ju kemi paragitur juve té gjithé informacionin lidhur me mashtrimin ose
dyshimin pér mashtrim pér té cilin ne jemi né dijeni dhe gé ka ndikim mbi entitetin
dhe gé pérfshin:

o Drejtimin;

o Punonjés gé kané rol té réndésishém né kontrollin e brendshém; ose

12 Ngse audituesi ka pérfshiré né letrén e angazhimit t& auditimit, géshtje té tjera gé lidhen me pérgjegjésité e
drejtimit, sipas SNA 210, Rénia dakord me kushtet e angazhimit té auditimit, ai duhet té mbajé parasysh gé kéto
céshtje te pérfshihen edhe né deklarimet me shkrim té drejtimit ose té personave té ngarkuar me geverisjen.
15

o T tjeré punonjés ku mashtrimi mund té keté njé efekt material mbi pasqgyrat
financiare. (SNA 240)

o Ne ju kemi paragitur juve té gjithé informacionin lidhur me supozime apo dyshime
pér mashtrim gé kané ndikim mbi pasqyrat financiare té entitetit té raportuar nga
punonjés, ish-punonjés, analisté, rregullatoré ose té tjeré. (SNA 240)

e Ne ju kemi paragitur juve té gjitha situatat e njohura te mospajtueshmérisé ose
dyshimit pér mospajtueshméri me ligjet dhe rregulloret, efektet e té cilave duhen
patur parasysh gjaté pérgatitjes sé pasqyrave financiare. (SNA 250)

o Ne ju kemi paragitur juve identitetin e paléve té lidhura té entitetit dhe té gjitha
marrédhéniet dhe transaksionet me palét e lidhura, pér té cilat ne jemi né dijeni.
(SNA 550)

o [Ndonjé céshtje tjetér gé audituesi e konsideron té nevojshme (shiko paragrafin A1l
té kétij SNA-je).]

Drejtimi Drejtimi

